
Annotatsiya: Mamlakatda o’zaro bir birining ishlab chiqarish faoliyatiga bog’liq 

bo’lgan tarmoqlarning o’zaro bog’liqlikni (aloqani) tashkil etish bilan  qo’shimcha 

qiymatning butun zanjiriga samarali ta’sir ko’rsata oladigan innovatsiyani alohida turini 

– “yalpi innovatsion mahsulot”ni yaratish imkoniyati yuzaga keladi. Tarmoqlararo 

balans asosida tarmoqlarning o’zaro ta’sirini baholashni amalga oshirish mumkin. 

Shuningdek, ilmiy-tadqiqot va tajriba-konstruktorlik ishlarini tashkil etish va ishlab 

chiqarish jarayonida band bo’lgan kadrlarning malakasini oshirish uchun zaruriy 

xarajatlarni kamaytirishga imkon yaratiladi. Tarmoqlararo kooperatsiya natijasida 

investitsiyalarni jalb etish shart-sharoitlari, investitsiyalarni faoliyat sohalari bo’yicha 

taqsimlash jarayoni yaxshilanadi, yuqori sifatli inson kapitali shakllantiriladi. 

Tayanch so’zlar: tarmoq, tarmoqlararo balans, Leontev modeli, yalpi innovatsion 

mahsulot, investitsiya multiplikatori. 

Аннотация: Путем установления взаимозависимости (связи) отраслей, 

зависящих друг от друга в производственной деятельности страны, появляется 

возможность создания особого вида инноваций - «валового инновационного 

продукта», способного эффективно воздействовать на всю цепочку создания 

добавленной стоимости. На основе межсетевого баланса можно оценить 

взаимодействие сетей. Также удастся сократить необходимые затраты на 

организацию научно-исследовательских и опытно-конструкторских работ и 

повышение квалификации персонала, занятого в производственном процессе. В 

результате межотраслевой кооперации будут совершенствоваться условия 

привлечения инвестиций, процесс распределения инвестиций по сферам 

деятельности, формироваться качественный человеческий капитал. 

Kirish 

O’zbekiston 2030 yilgacha bo’lgan davr ichida sanoati rivojlangan mamlakatlarga 

xos bo’lgan turmush darajasi standartlariga (hayot darajasiga) ega mamlakat darajasiga 

chiqish vazifasini o’z oldiga maqsad qilib quydi. Belgilangan maqsadga erishishdagi 

muvaffaqiyat ko’rsatkichlaridan biri aholi jon boshiga to’g’ri keladigan YaIMning o’sishi 

hisoblanadi, ushbu ko’rsatkich bugungi kunda aholining o’rtacha daromadi yuqori 

bo’lgan o’rtacha statistik mamlakat darajasiga teng bo’lib,  2030 yilda iste’molchilarning 

xarid pariteti, xalqaro dollar va joriy narx darajasi kabi ko’rsatkichlarni e’tiborga olgan 

holda hisoblanganda 10600 AQSH dollarni tashkil etishi belgilangan. Buning uchun esa, 

YaIMning yillik 8 foizga teng bo’lgan o’sish sur’atini ta’minlash zarur.1  

So’nggi 10 yillik makroiqtisodiy ko’rsatkichlarning joriy tahliliga ko’ra mamlakat 

yalpi ichki mahsulotining o’rtacha yillik o’sish sur’ati 108 foizga teng. Yalpi ichki 

mahsulot tarkibida sanoat alohida o’ringa ega bo’lgan holda, mamlakatda iqtisodiy 

barqarorlikni ta’minlovchi asosiy drayver hisoblanadi. Xususan, oziq-ovqat sanoati, 

to’qimachilik sanoat, mashinasozlik va metalni qayta ishlash kabi sanoat tarmoqlari 

rivojlanishning asosi sifatida belgilangan. Mamlakatni rivojlantirishshning keyingi 

bosqichiga o’tish tarkibiy o’zgarishlarni va innovatsion rivojlanishni talab etadi, bularni 

amalga oshirish bilan esa O’zbekistonni rivojlangan mamlakatlar guruhiga kirib borishiga 

zamin yaratiladi.  

O’tgan 20 yil mobaynida O’zbekistonda asosiy e’tibor qishloq xo’jaligidan asta 

sekin yuqori qo’shimcha qiymatga ega bo’lmagan xom-ashyo va yarim-tayyor 

mahsulotlarni ishlab chiqarishga yo’naltirildi, natijada esa mamlakatning rivojlanish 

(o’sish) modeli diversifikatsiyalandi. Ushbu holatda o’sish asosan kapital jamg’arishga 

asoslangan bo’lib, inson kapitalining sifati va jami omil unumdorligi kabi ko’rsatkichlar 

(tushunchalar) nisbatan ahamiyatsiz edi. Investitsiyalar sanoatning ustuvor tarmoqlariga, 

asosan, kapital va energiya sig’imi yuqori bo’lgan tarmoqlarga yo’naltirilgan bo’lib, 

ushbu vaziyatda xom-ashyoning jahon narxlaridagi ijobiy tendentsiyalaridan samarali 

foydalanilgan. Natijada, mehnat sig’imi yuqori bo’lgan, ekologik jihatdan toza sanoat 

tarmoqlari, Shuningdek, mikroiqtisodiyot va sanoatdagi kichik xususiy korxonalar 

rivojlanmadi. O’z navbatida, amal qilgan o’sish modeli samarali va yuqori ish haqini 

ta’minlovchi barqaror ish o’rinlarini yaratishni chekladi.  

Yuzaga kelgan salbiy natijalarni bartaraf etish, sanoat korxonalarining ishlab 

chiqarish faoliyatiga doir xatarlarni kamaytirish hamda sanoatni rivojlantirishga 

qaratilgan davlat siyosatining samaradorligini oshirish maqsadida iqtisodiyotni 

modernizatsiyalash bo’yicha yangi davlat siyosati belgilab olindi. 2015 yilda 

Prognozlashtirish va makroiqtisodiy tadqiqotlar instituti tomonidan respublikani iqtisodiy 

rivojlantirishning uzoq muddatli maqsadlariga erishish uchun iqtisodiyotni 

modernizatsiyalash jarayonida tayanilishi lozim bo’lgan O’zbekistonning ustuvor 

 
1 Ўзбекистон Республикаси Президенти Ш.М. Мирзиёевнинг 2016-йилда мамлакатни ижтимоий-иқтисодий 

ривожлантириш якунлари ва 2017-йилга мўлжалланган иқтисодий дастурнинг енг муҳим устувор йўналишларига 

бағишланган Вазирлар Маҳкамасининг кенгайтирилган мажлисидаги маърузаси. 2017-йил 14-январ. https://nrm.uz     

https://nrm.uz/

tarmoqlarini aniqlash bo’yicha tadqiqot o’tkazildi.2 Ushbu tadqiqot taniqli iqtisodchilar 

Dj.Lin va S.Mong tomonidan rivojlanayotgan mamlakatlarda iqtisodiy o’sishni 

ta’minlash uchun sanoat tarmoqlarini aniqlash va ular faoliyatini yengillashtirish 

maqsadida ishlab chiqilgan usulga asosan shakllantirilgan. Iqtisodchi olimlar tomonidan 

shakllantirilgan tadqiqot usuli uzoq davr mobaynida yuqori va barqaror iqtisodiy o’sish 

ko’rsatkichlarini namoyon etgan mamlakatlarning tajribalariga asoslangan. Ushbu 

mamlakatlar tajribasiga ko’ra, mamlakatda ma’lum bir tarmoqni rivojlantirish uchun 

yetarli shart-sharoit bo’lmasa yoki ushbu tarmoqni yetarlicha rivojlantirgan mamlakatlar 

kabi ustunlik mavjud bo’lmasa mamlakatning sanoatni rivojlantirish uchun olib borgan 

siyosati muvaffaqiyatsizlikka uchraydi. Xususan, O’zbekiston iqtisodiyotini barqaror 

rivojlantirish yo’nalishlarini hamda mamlakat sanoatining ustuvor tarmoqlarini aniqlash 

uchun amalga oshirilgan tadqiqot natijalariga ko’ra O’zbekiston to’qimachilik, charm-

poyabzal, oziq-ovqat, bolalar o’yinchoqlari va boshqa plastmassa mahsulotlarini ishlab 

chiqarish, sport jihozlari, qurilish materiallari kabi yuqori mehnat sig’imini talab qiluvchi 

tarmoqlarni rivojlantirishni jadallashtirishi lozim. O’tgan davrda Respublikaning 

rivojlanish strategiyasi asosan kapital va resurs sig’imi yuqori bo’lgan sanoat tarmoqlarini 

rivojlantirishga qaratilgan bo’lib, mehnat sig’imi yuqori bo’lgan sanoat tarmoqlarining 

rivojlanishi esa e’tibordan chetda qolgan. Natijada, ko’proq ish o’rinlarini yaratish 

imkoniyati mavjud bo’lmagan. Shuning uchun, industrial va innovatsion rivojlanishga 

o’tishda ishlab chiqarish jarayonida ham mehnatning ham kapitalning o’zaro faoliyatini 

ta’minlaydigan to’qimachilik sanoatini rivojlantirishga urg’u bergan holda, barcha 

e’tiborni tayyor mahsulotlarni ishlab chiqarishga qaratish lozim. Bu esa o’z navbatida, 

barcha mavjud tarmoqlar o’rtasida o’zaro integratsiyani talab etadi (masalan, neft-kimyo 

sanoatidan boshlab sun’iy kimyoviy tolani ishlab chiqarishgacha).  

 

Tadqiqot metodologiyasi 

 Maqolada mantiqiy fikrlash, qiyosiy tahlil, ilmiy abstraktsiyalash dinamikada 

o'rganish, ma'lumotlarni guruhlash, taqqoslash usullaridan foydalanilgan. 

 

Muammoning o'rganilganlik darajasi 

 Tarmoqlararo modellar asosida iqtisodiyotni rivojlantirish masalalari V.V. 

Leontiev, X.B. Cheneri, P.G. Klark, R. Stoun, V. Izard, V.V. Kosova, A.G. Granberg, 

V.I. Suslova, N.N. Mixeeva, I.G. Nikolaeva, M.N. Uzyakova, M. Kuboniva, A.R. 

Sayapova, N.V. Suvorov va boshqa xorijlik olimlarning ilmiy tadqiqot ishlarida 

o'rganilgan.  

      Respublika iqtisodiyotini rivojlantirish masalalari mahalliy olimlarning xususan, Sh. 

Mustafaqulov, N.G'. Karimov, S.R. Umarov, M.Sh.Sharifxo'jaev, Sh.G.Yuldashev, N.R. 

Qo'zieva, A.Q.Qodirov, N.H.Haydarov, D.G'.G'ozibekov, X.X. Imomov, S.S.G'ulomov, 

A.H.Ergashev va boshqalarning ilmiy ishlarida alohida o'rin tutadi.  

      Yuqorida qayd etib o'tilgan iqtisodchi olimlarning ilmiy izlanishlarida mamlakat 

iqtisodiѐtini rivojlantirishning xususiyatlari va o'ziga xos jihatlari yoritib berilgan 

 
2 "2005-2016 йилларга мўлжалланган саноат ишлаб чиқаришининг ўсиши, таркибий ўзгаришлари, 

диверсификацсиялаш ва маҳаллийлаштиришда юзага келган муаммоларнинг асосий йўналишлари" ҳисоботи, 

ПМТИ. 2017. https://ifmr.uz/ru  

https://ifmr.uz/ru

bo'lsada, biroq mamlakatimiz iqtisodiѐtini rivojlantirishda tarmoqlar kesimida 

tarmoqlararo balans modelidan foydalanish asosida tarmoqlar imkoniyatlarini hisobga 

olish, rivojlanishning ko'lamini oshirish masalalari chuqur o'rganilmagan. 

      Tahlil va natijalar. O’zbekistonda to’qimachilik sohasining o’ziga xosligi sanoatda 

birlamchi to’qimachilik ishlab chiqarishining ustunligi va xom ashyoni qayta ishlash 

darajasining pastligi bo’lib hisoblanadi. Mamlakatda xom ashyoni chuqur qayta ishlash 

rentabelligi hamda paxta tolasini ishlab chiqarish bo’yicha dunyoda yettinchi, eksport 

bo’yicha esa sakkizinchi o’rinni egallashiga3 qaramay, to’qimachilik korxonalari 

tomonidan ishlab chiqarilgan paxta tolasi umumiy hajmining 40-50 foizdan ko’p 

bo’lmagan qismigina iste’mol qilinadi4. Bu esa o’z navbatida, mamlakatning 

to’qimachilik sanoatini rivojlantirish uchun ulkan salohiyat mavjudligidan dalolat beradi.  

So’nggi yillarda sanoatda mahalliy xom-ashyoni chuqur qayta ishlashga 

asoslangan yuqori qo’shimcha qiymatga ega bo’lgan mahsulotlarni ishlab chiqaruvchi 

tarmoqlarning roli toboro oshib bormoqda. Ularning yalpi sanoat mahsulotlaridagi ulushi  

so’nggi yillarda 5.6 % dan 11.6 % ga o’sdi, paxta tozalash sanoatining ulushi esa 11 % 

dan 4.8 % ga tushdi. 2020 yilda paxta tolasini ichki qayta ishlash hajmi 55 % gacha o’sdi.5 

Sanoatni, umuman uning asosiy bo’g’ini hisoblangan to’qimachilik sanoatini 

yanada samarali rivojlantirishning iqtisodiy va ijtimoiy ahamiyati, Shuningdek, xom-

ashyoni chuqur qayta ishlashni oshirishga va ishlab chiqarilayotgan tayyor mahsulotlar 

turini ko’paytirishga bo’lgan talabning yuqoriligi tarmoqlararo tahlilni amalga oshirish 

hamda klasterlarni shakllantirish va tayyor mahsulotlarni ishlab chiqarish texnologik 

tsiklini takomillashtirish asosida sohaning rivojlanishini prognoz (bashorat) qilish 

zarurligini keltirib chiqaradi.  

Texnologik tsikl mahsulot ishlab chiqarish jarayonining murakkabligiga va mehnat 

sig’imiga, texnika va texnologiyaning darajasiga, asosiy va yordamchi operatsiyalarning 

mexanizatsiyalashtirilganligiga va avtomatlashtirilganligiga, sifatli ish o’rinlarini tashkil 

etilganligiga bog’liq. Texnologik tsiklning samaradorligi esa quyidagilarda namoyon 

bo’ladi: 

ishlab chiqarish jarayonini, ish o’rinlarini texnik va texnologik yangilash asosida 

mehnat unumdorligining oshishida; 

ishlab chiqarish tsiklini kamaytirish orqali aylanma mablag’larning aylanish 

tezligini oshirishga erishishda; 

ishlab chiqarish xarajatlarini kamaytirish asosida mahsulot tannarxini 

pasaytirishida. 

O’zaro bir birining ishlab chiqarish faoliyatiga bog’liq bo’lgan tarmoqlar ichki va 

tashqi bozor uchun raqobatbardosh mahsulot ishlab chiqaradigan klasterlarni yoki sanoat 

guruhlarini tashkil etish asosida birlashishlari mumkin. Tarmoqlararo o’zaro bog’liqlikni 

(aloqani) tashkil etish bilan qo’shimcha qiymatning butun zanjiriga samarali ta’sir 

ko’rsata oladigan innovatsiyani alohida turini – “yalpi innovatsion mahsulot” ni yaratish 

mumkin. Tarmoqlararo balans asosida tarmoqlarning o’zaro ta’sirini baholashni amalga 

 
3 https://sputniknews-uz.com/economy  
4 Ҳисоб-китоблар Ўзбекистон Республикаси Давлат Статистика Қўмитаси маълумотларига асосан ҳақиқатда ишлаб 

чиқарилган пахта матолари ва трикотаж матолари учун керакли пахта толаси меъёрлари бўйича амалга оширилган. 
5 Ўзбекистон Республикаси Давлат Статистика Қўмитаси маълумотлари. https://stat.uz/uz  

https://sputniknews-uz.com/economy
https://stat.uz/uz

oshirish bilan yagona logistik “oyna” orqali moliyaviy oqimlarni va faoliyatni nazorat 

qilish mumkin. Shuningdek, ilmiy-tadqiqot va tajriba-konstruktorlik ishlarini tashkil etish 

va ishlab chiqarish jarayonida band bo’lgan kadrlarning malakasini oshirish uchun 

zaruriy xarajatlarni kamaytirishga imkon yaratiladi. Tarmoqlararo kooperatsiya 

natijadasida investitsiyalarni jalb etish shart-sharoitlari, investitsiyalarni faoliyat sohalari 

bo’yicha taqsimlash jarayoni yaxshilanadi, yuqori sifatli inson kapitali shakllantiriladi.  

“Leontev modeli” asosida tarmoqlararo balansdan foydalanish ishlab chiqarish va 

investitsiya multiplikatorlarini hisoblash imkonini beradi. Ishlab chiqarish multiplikatori 

to’qimachilik va boshqa sanoat mahsulotlarining ko’payishi natijasida umumiy 

iqtisodiyot yoki tarmoq yalpi mahsulotining hajmi qanday o’zgarishini ifodalaydi. 

Investitsiya multiplikatori esa tahlil qilinayotgan sektorda asosiy fondlarga yo’naltirilgan 

investitsiyalarning ko’payishi bilan sanoat mahsulotidagi o’zgarishlarni aks ettiradi. 

Ishlab chiqarish multiplikatorini hisoblashdan olingan natijalarni talqin qilish oson bo’lib, 

uning ta’sirini uchta asosiy tarkibiy qismga ajratish mumkin: 

- sektordagi ishlab chiqarishning o’sishi bilan bog’liq bevosita ta’sirlar; 

- tarmoqlararo aloqalar natijasida yuzaga kelgan qo’shimcha ta’sirlar; 

- daromadlarni taqsimlash natijasida yuzaga kelgan ta’sirlar. 

Leontev modelining o’ziga xos xususiyatlari quyidagilardan iborat: 

o’zining ishlab chiqarish faoliyatiga ega va faqat o’ziga xos bo’lgan mahsulotni  

ishlab chiqarishga ixtisoslashgan alohida tarmoqlar mavjud bo’lgan iqtisodiyot tadqiq 

etiladi; 

mahsulot ishlab chiqarish hajmi va xarajatlar o’rtasidagi bog’liqlik chiziqli 

tenglamalar (chiziqli va doimiy texnologiyalar) asosida yoritiladi; 

mahsulotlarga bo’lgan talabning vektori oldindan belgilangan deb qabul qilinadi, 

ya’ni modelda iste’molchilarga doir optimallashtirish masalalari mavjud emas; 

mahsulot ishlab chiqarish hajmi, ya’ni taklif iste’solchilar tomonidan 

shakllantirilgan talabga ko’ra belgilanadi; 

muvozanat deb talab va taklifning qat’iy tengligi tushuniladi. 

Xususan, n+1 sektori mavjud bulsin. Bu yerda, n tarmoq va yakuniy talab sektori 

(uy xo’jaliklari sektori), x – i – sektorning ishlab chiqarish hajmi, yi – yakuniy talab 

sektoriga (uy xo’jaliklariga) yetkazib beriladigan i sektor mahsulotlarining miqdori, xij – 

j tarmoq uchun i tarmoqda ishlab chiqarilgan mahsulot uchun joriy xarajat sarfi: 

X i =  xij + yi 

Ushbu matritsa Leontevning teskari matritsasi yoki Leontev multiplikatori deb ham 

yuritiladi. Bu holda Leontevning teskari matritsasi umumiy xarajat koeffitsientlarining 

matritsasi bo’lib hisoblanadi. Matritsa elementlari-koeffitsientlari j tarmoqning bir birlik 

pirovar mahsulotini ishlab chiqarish uchun i tarmoqning yalpi ishlab chiqarilgan 

mahsulotlariga bo’lgan talabni ifodalaydi. Shunday  qilib, matritsali multiplikator 

koeffitsientlari mahsulotning umumiy o’sishini ifodalagan holda, uning dastlabki manbai 

mahsulotlarga mavjud yakuniy talab ekanligini ham ifodalaydi.  

Tarmoqlararo balans modelini shakllantirish dastlab tarmoqlarning  xom-ashyo va 

boshqa materiallar sarf xarajatlarini hamda pirovard mahsulot ko’rsatkichlarini 

ifodalovchi “Xarajatlar-ishlab chiqarish” sxemasini tashkil etish asosida ishlab chiqiladi. 

Xususan, to’qimachilik sohasi bilan mashinasozlik tarmog’i orasidagi bog’liqlikni 

ta’minlashga tegishli hisoblar quyidagi tartibda amalga oshiriladi: 

 

Tarmoqlar 

(Ishlab chiqaruvchi 

tarmoqlar) 

Iste’molchi tarmoqlar Pirovard mahsulot 

(ishlab chiqarishdan 

tashqaridagi iste’mol),  

mlrd so’m  

To’qimachilik sanoati Mashinasozlik sanoati 

To’qimachilik sanoati 0,4  0,25 300 

Mashinasozlik sanoati 0,5 0,4 200 

  

Bu yerda, 0,4 va 0,25 – to’qimachilik sanoatining xom-ashyo va boshqa materiallar 

sarfi 

  0,5 va 0,4 – mashinasozlik sanoatining xom-ashyo va boshqa 

materiallar sarfi 

Ushbu ko’rsatkichlar asosida tarmoqlarda ishlab chiqarilishi rejalashtirilayotgan 

yalpi mahsulot hajmi, tarmoqlararo ta’minot, har bir tarmoqning sof mahsulot hajmini, 

Shuningdek, sanoat tarmoqlarida ishlab chiqariladigan pirovard mahsulotga bo’lgan 

talabning oshishi natijasida ishlab chiqarilishi zarur bo’lgan mahsulot hajmini aniqlash 

mumkin. 

Dastlab tarmoqlarning yalpi mahsulot hajmi aniqlanadi. Har bir tarmoqning yalpi 

mahsulotining hajmi Leontevning teskari matritsasidan foydalangan holda quyidagi 

ketma-ketlikda hisoblanadi:  

𝑋 = (𝐸 − 𝐴)−1𝑈 

Bu yerda, X – yalpi mahsulot vektori 

 A – to’g’ri (bevosita) xarajatlar matritsasi 

 U – pirovard mahsulot vektori (yakuniy iste’mol vektori) 

𝐴 = (
𝑎11 𝑎12

𝑎21 𝑎22
) 

 𝑎𝑖𝑗 − 𝑗 − 𝑡𝑎𝑟𝑚𝑜𝑞𝑛𝑖𝑛𝑔 𝑏𝑖𝑟 𝑏𝑖𝑟𝑙𝑖𝑘 𝑚𝑎ℎ𝑠𝑢𝑙𝑜𝑡𝑖𝑛𝑖 𝑖𝑠ℎ𝑙𝑎𝑏 𝑐ℎ𝑖𝑞𝑎𝑟𝑖𝑠ℎ 𝑢𝑐ℎ𝑢𝑛 𝑖 −

𝑡𝑎𝑟𝑚𝑜𝑞𝑑𝑎 𝑖𝑠ℎ𝑙𝑎𝑏 𝑐ℎ𝑖𝑞𝑎𝑟𝑖𝑙𝑔𝑎𝑛 𝑚𝑎ℎ𝑠𝑢𝑙𝑜𝑡 𝑠𝑎𝑟𝑓𝑖  

𝑎11 =
𝑥11

𝑋1
                 𝑥11 = 𝑎11𝑋1 

𝐴 =  (
0,4 0,25
0,5 0,4

) , 𝑈 =  (300
200

) 

𝐸 − 𝐴 =  (
1 0
0 1

) − (
0,4 0,25
0,5 0,4

) = (
0,6 −0,25

−0,5 0,6
) 

(E – A) uchun teskari matritsa shakllantiriladi: 

(E − A)−1 =  
1

(0,6 × 0,6) − (0,25 × 0,5)
(

0,6 0,25
0,5 0,6

) = 4,25532 (
0,6 0,25
0,5 0,6

) = (
2,553 1,064
2,128 2,553

) 

Hisoblangan to’liq to’g’ri xarajatlar matritsasidan foydalanib tarmoqlarning yalpi 

mahsulot vektorini aniqlanadi. 

𝑋 = (
2,553 1,064
2,128 2,553

) (
300

200
) = (

765,9 + 212,8

638,4 + 510,6
) = (

978,7

1149
) = (

𝑋1

𝑋2
) 

Bu yerda, X1 – birinchi tarmoq yalpi mahsulotining hajmi 

      X2 – ikkinchi tarmoq yalpi mahsulotining hajmi  

Demak, har bir tarmoq o’zaro xom-ashyo va boshqa materiallarni sarfi qilgan holda 

bir vaqtning o’zida ham ishlab chiqaruvchi, ham iste’molchi sifatida ishtirok etib mos 

ravishda 978,7 va 1149 mlrd. so’mga teng bo’lgan yalpi mahsulotni ishlab chiqaradi. 

Tarmoqlararo balans modeli moddiy ishlab chiqarishning har bir tarmog’idagi 

yillik mahsulot hajmining boshqa tarmoqlar o’rtasida taqsimlanishini ifodalab, ma’lum 

bir tarmoq mahsulotining o’sha tarmoqning o’zida hamda boshqa tarmoqlarda iste’mol 

qilingan miqdorini ko’rsatadi. SHunga ko’ra, yuqorida hisoblangan ikki tarmoq 

ko’rsatkichlari asosida ishlab chiqarilgan mahsulotlarning o’zaro tarmoqlardagi 

taqsimotini aniqlaymiz. 

𝑥𝑖𝑗 = 𝑎𝑖𝑗𝑋𝑗 

𝑥11 = 𝑎11 × 𝑋1 = 0,4 × 978,7 = 391,489 

𝑥12 = 𝑎12 × 𝑋2 = 0,25 × 1149 = 287,25 

𝑥21 = 𝑎21 × 𝑋1 = 0,5 × 978,7 = 489,35 

𝑥22 = 𝑎22 × 𝑋2 = 0,4 × 1149 = 459,6 

“Xarajatlar-ishlab chiqarish” sxemasini hisoblangan kattaliklar, ya’ni tarmoqlarda 

mahsulot taqsimoti ko’rsatkichlari asosida quyidagicha shakllantiriladi: 

 

Ishlab chiqaruvchi 

tarmoqlar 

Iste’molchi tarmoqlar 

Pirovard mahsulot,  

mlrd. so’m 

Yalpi 

mahsulot, 

mlrd. so’m 

To’qimachilik 

sanoati, 

 mlrd. so’m 

Mashinasozlik 

sanoati, 

mlrd. so’m 

To’qimachilik 

sanoati, mlrd. so’m 
391,489 287,25 300 978,7 

Mashinasozlik 

sanoati, mlrd. so’m 
489,35 459,6 200 1149 

 

Jadvalda ifodalangan ma’lumotlar asosida Shunday  xulosa qilish mumkinki, 

to’qimachilik sanoatida ishlab chiqariladigan 978,7 mlrd. so’mlik mahsulotning 300 

birligi unumli iste’mol jarayonidan tashqarida iste’mol qilinsa, 391,489 birligi sohaning 

o’zida hamda 287,25 birligi boshqa sanoat tarmog’ida oraliq mahsulot sifatida 

foydalaniladi.  

Tarmoqlarda yalpi mahsulotni yaratish jarayonida bevosita qo’shimcha qiymat 

shakllantiriladi, bu esa o’z ifodasini sarf etilgan ishchi kuchida, amortizatsiya 

ajratmalarida, foydada va boshqa to’lovlarda topadi. Tarmoqlararo balans modelida 

shartli sof mahsulot quyidagicha hisoblanadi: 

𝑋𝑗 = ∑ 𝑥𝑖𝑗 + 𝑉 

Bu yerda, V – tarmoqlarda yaratilgan sharti sof mahsulot 

𝑉 = 𝑋𝑗 − ∑ 𝑥𝑖𝑗 

𝑉1 = 978,7 − (391,489 + 489,35) = 97,861 

𝑉2 = 1149 − (289,25 + 459,6) = 402,15 

“Xarajatlar-ishlab chiqarish” sxemasiga shartli sof mahsulot ko’rsatkichlarini 

joylash asosida uni yakuniy shaklga keltiramiz. 

Ishlab chiqaruvchi 

tarmoqlar 

Iste’molchi tarmoqlar 

Pirovard mahsulot,  

mlrd. so’m 

Yalpi 

mahsulot, 

mlrd. so’m 

To’qimachilik 

sanoati, 

 mlrd. so’m 

Mashinasozlik 

sanoati, 

mlrd. so’m 

To’qimachilik 

sanoati, mlrd. so’m 
391,489 287,25 300 978,7 

Mashinasozlik 

sanoati, mlrd. so’m 
489,35 459,6 200 1149 

Shartli sof 

mahsulot 
97,861 402,15   

Yalpi mahsulot, 

mlrd. so’m 
978,7 1149   

 

Tarmoqlararo balans ma’lumotlari alohida tarmoqlar bo’yicha yillik mahsulotning 

qiymati, ishlab chiqarilgan qiymatning tarkibi, ushbu mahsulotlarni boshqa tarmoqlarda 

foydalanish uchun taqsimotini tahlil qilish imkoniyatini beradi. Shuningdek, tarmoqlar, 

qolaversa mamlakat iqtisodiyotini prognoz qilish, ishlab chiqarilishi zarur bo’lgan 

mahsulotlar hajmini oldindan belgilash, tarmoqlarning yuqori qo’shimcha qiymatli 

mahsulotarni ishlab chiqarish jarayonini o’zaro xamkorlikda tashkil etish uchun shart-

sharoit yaratadi.  Shunday  ekan hududning va har bir korxonaning iqtisodiy 

barqarorligini ta’minlashda ushbu modeldan foydalanish zarur.  

Tarmoqlararo balansning multiplikativ ta’sir mexanizmi to’qimachilik va boshqa 

sanoat mahsulotlarini ishlab chiqarish hajmining oshishi bilan oraliq mahsulotlarni ishlab 

chiqarishdagi xarajatlarning ularga mos ravishda oshishini, natijada bir vaqtning o’zida 

o’zaro bir biriga bog’liq tarmoqlarlarda so’ngra esa butun iqtisodiyotda ijobiy harakatni 

yuzaga kelishini ifodalaydi. Yalpi mahsulotning o’sishi daromadlarning o’sishini 

ta’minlaydi: soliqlar, ish haqi, foyda, Shuningdek, ushbular qayta taqsimlanib, davlat, 

tadbirkorlik va aholining yakuniy talabining o’sishiga aylanadi.  

Investitsiya multiplikatorini shakllantirishda ishlab chiqarish multiplikatorida 

qo’llanilgan yondashuvdan farqli jihatlar mavjud bo’lib, ushbu farq to’qimachilik va 

yengil sanoat asosiy fondlariga investitsiyalarning o’sishi natijasidan kelib chiqadigan 

ta’sirda namoyon bo’ladi.  

Investitsiya multiplikatori mexanizmi asosida ma’lum bir tarmoqqa yo’naltirilgan 

investitsiyalar ushbu tarmoqda nafaqat ishlab chiqarish hajmini, balki bandlikni oshiradi. 

Buning natijasida iste’mol mahsulotlariga bo’lgan talabning qo’shimcha ko’payishi kelib 

chiqib, ushbu turdagi mahsulotlarni tegishli tarmoqlarda ishlab chiqarish hajmi oshadi va 

shu yuilan birga korxonalar tomonidan zaruriy xom-ashyolarga bo’lgan talab ham 

ko’payadi.  

Multiplikator ta’sirlarini hisoblashda shuni e’tiborga olish lozimki, haqiqiy holatda 

biror tarmoqning oraliq yoki pirovard mahsulotlariga bo’lgan talabning ma’lum bir 

hajmga oshishi to’qimachilik sanoati ishlab chiqarishining aynan o’sha hajmga o’sishiga 

olib kelmaydi, chunki qisman yuzaga kelgan qo’shimcha talab import hisobiga 

qondiriladi. Masalan, chet eldan uskunalarni sotib olish hisobiga kapilat qo’yilmalarining 

o’sishi yoki xom-ashyoni import qilish asosida ishlab chiqarish hajmining oshishi 

mamlakat iqtisodiyotiga to’g’ridan-to’g’ri ijobiy ta’sir ko’rsatmaydi. 

 Xulosa 



 SJIF 2022:5.962 

 
  License type supported CC: Attribution 4.0 International (CC BY 4.0)                                                                         

 

27 

Ishlab chiqarish va mahsulotlar taqsimotining tarmoqlararo balans usuli 

iqtisodiyotda tarmoqlararo aloqa tizimining nisbatan barqaror holatida to’qimachilik 

sanoatining rivojlanishini qisqa va o’rta istiqbolli prognozlashtirish jarayonida 

multiplikator ta’siri kattaliklarini baholash vositasi sifatida foydalanilgan. 

Multiplikatorning mamlakat iqtisodiyotiga uzoq vaqt oralig’i davomidagi ta’sirini 

baholash uchun dinamik tarmoqlararo balans modelidan foydalaniladi.  

Multiplikativ ta’sirlarni baholashning tarmoqlararo balans usuli ushbu vositaning 

asosiy makroiqtisodiy ko’rsatkichlarga alohida tarmoqlar rivojlanishining tarkibiy 

xususiyatlarini qanday ta’sir etishini hisobga olish, shuningdek, davlatning moliyaviy 

qo’llab-quvvatlashining zarur miqdorlarini asoslashni talab qiluvchi muayyan 

investitsiya loyihalarining ahamiyatini aniqlash uchun imkoniyatlar doirasini ifodalaydi. 

Tarmoqlararo balans usuli yordamida tarmoqlar (sanoat, qishloq xo’jaligi va xizmat 

sohalari) rivojlanishining umuman iqtisodiyotga hamda xususiy holda to’qimachilik 

sanoatiga ta’siri, shuningdek, to’qimachilik va sanoatining rivojlanishini iqtisodiyotga 

hamda uning tarmoqlariga (sanoat, qishloq xo’jaligi va xizmatlar sohasiga) ta’siri ko’rib 

chiqildi. Ushbu o’zaro aloqalarning miqdoriy baholanishi istiqbol uchun mo’ljallangan 

prognoz parametrlarini va iqtisodiyotni rivojlantirish bo’yicha davlat siyosatining chora-

tadbirlarini ishlab chiqish imkonini beradi. 

Shunday  qilib, o’rta muddatda to’qimachilik sanoatining rivojlanish dinamikasini 

prognoz qilish zarurati iqtisodiyotning boshqa tarmoqlari - umuman sanoatning, xizmat 

ko’rsatish sohasi va qishloq xo’jaligining rivojlanishiga mos bo’lgan rivojlanish 

parametrlarini tahlil qilishni taqozo etadi. “Xarajatlar-ishlab chiqarish” modeli yirik 

tarmoq sifatida ifodalangan bo’lib, o’zida 8 ta sanoat tarmog’ini – elektr-energiya, 

yoqilg’i va kimyo sanoati, metallurgiya, mashinasozlik, sanoat qurilish materiallari, 

to’qimachilik va oziq-ovqat sanoatini, shuningdek, 3 ta jamlangan tarmoqlarni – 

xizmatlar sohasi, qishloq xo’jaligi, qurilishni qamrab oladi.   Ushbu yondashuv 

"xarajatlar-ishlab chiqarish" modeliga asoslangan iqtisodiy-balans modelining 

vositalaridan foydalangan holda amalga oshiriladi. Buning natijasida joriy holatni har 

tomonlama baholash, o’rta hamda uzoq muddatli rivojlanish prognozini amalga oshirish 

uchun shart-sharoit shakllantiriladi.   

E'lon / Reklama / Advertisement 

ЭЪЛОН 

 
 

 

Ҳурматли ҳамкасабалар “Al-Ferganus” нашриёти ва “Хalqaro nazariy va 

amaliy tadqiqotlar jurnali”  электрон журнали Ўзбекистон таълим хизматлари 

бозорида ўзининг фаолиятини бошлаганлигини маълум қиламиз. 

Ажойиб имкониятдан сиз биринчилар қаторида фойдаланиб илмий 

нашрларингизни чоп этишингиз мумкин.  

“Al-Ferganus” нашриётимиз томонидан Сиз тақдим этган дарслик, ўқув 

қўлланма, монография ва илмий рисолаларга ISBN, Doi ҳалқаро рақамли 

иденфикаторларни бириктириш, уларнинг электрон замонавий андозадаги 

муқовалар ва ишланмаларнинг электрон макетини яратиш, нашриётда эълон 

қилинган ишларни электрон ахборот нашрларида жойлаштириш хизматлари 

кўрсатилади.   

Бизнинг нашриётимизнинг бошқа нашриётлардан фарқи шундаки, тезкор ва 

сифатли хизмат кўрсатамиз ҳамда энг асосийси биз Сизнинг ишларингизни 

Алишер Навоий номидаги  Ўзбекистон Миллий кутубхонаси ва Россия Миллий 

кутубхонаси фондларига бепул жойлашга шунингдек, Россия илмий иқтибослик 

индекси (РИНЦ ва E - library) платформасига, CrossRef базаларига шартнома 

асосида жойлаштиришга кўмаклашамиз.    

“Хalqaro nazariy va amaliy tadqiqotlar jurnali” ISSN 2181-2357 электрон 

журнали ҳам ўз фаолиятини бошламоқда. Бизнинг журналда Ўзбекистон 

Республикаси Олий аттестация комиссиясининг қуйидаги ихтисосликлари физика-

математика, кимё, биология, геология-минералогия, техника, қишлоқ хўжалиги, 

тарих, иқтисодиёт, фалсафа, филология, география, юридик, педагогика, тиббиёт 

санъатшунослик, архитектура, психология, социология фанлари бўйича миллий ва 

хорижий муаллифларнинг фанлардан эришган ютуқлари ва истиқболлари 

борасидаги илмий мақолалари, илмий тадқиқотлар олиб бораётган олимларнинг 

илмий изланишлари натижалари эълон қилинади. Электрон журнал ҳар ойда бир 

марта эълон қилинади. 

Журналларда эълон қилинадиган ҳар бир мақолага шартнома асосида DOI 

(Crossref) рақами берилади. 

Шунингдек, таҳририят томонидан: 

• мақолаларни сифатли таржима қилиш; 

• мақолаларни таҳрирлаш ва журналлар талабига мослаш; 

• мақолаларга ишлов бериш; 

• мақолаларни плагиатга текшириш; 

• хориждаги нуфузли (Scopus, Web of sciences ва юқори импакт факторли) 

журналларда мақолларни сифатли ва ишончли чоп этишга кўмаклашиш 

хизматларини ҳам кўрсатади.  

Имкониятни бой бериб қўйманг!  

Қуйидаги манзилларга мурожаат қилинг: 

Электрон почта манзили: Alferganus.ltd@gmail.com  

Телеграмм манзилимиз : @Alferganus_ltd  

Телефонлар: (97) 100-38-88   

                        (91) 109-05-38 

         (97) 337-86-00  

ВНИМАНИЕ ОБЪЯВЛЕНИЕ! 

 

 
 

Уважаемые коллеги! Сообщаем вам, что издательский дом «AL-

FARGANUS» и “Хalqaro nazariy va amaliy tadqiqotlar jurnali”- “Международный 

журнал теоретических и прикладных исследований” начали свою деятельность на 

рынке образовательных услуг Узбекистана. 

Это прекрасная возможность одним из первых опубликовать свои научные 

публикации. Наше издательство «AL-FARGANUS» предоставляет услуги по 

прикреплению международных цифровых идентификаторов ISBN, Doi к 

учебникам, учебным пособиям, монографиям и научным брошюрам, созданию 

электронных макетов их обложек и дизайнов в современной электронной форме, 

размещению опубликованных работ в электронные публикации. 

Отличие нашего издательства от других издательств в том, что мы 

предоставляем быстрые и качественные услуги, а главное, бесплатно размещаем 

ваши работы в Национальной библиотеке Узбекистана им. Алишера Навои и 

оказываем помощь в размещении вашей работы в Российской национальной 

библиотеке, а также на платформе Российского индекса научного цитирования 

(РИНЦ, e-library) облегчить размещение. 

Совместно с Ферганским политехническим институтом запущен проект 

электронного научного журнала «Хalqaro nazariy va amaliy tadqiqotlar jurnali - 

International Journal of Theoretical and Practical Research. Международный журнал 

теоретических и прикладных исследований». 

Миссия научного электронного журнала направлена на развитие 

национальной и зарубежной науки, обеспечение общедоступности теоретических 

позиций и практических результатов прикладных исследований. В журнале 

представлены следующие специальности Высшей аттестационной комиссии 

Республики Узбекистан по физике и математике, химии, биологии, геологии и 

минералогии, технике, сельскому хозяйству, истории, экономике, философии, 

филологии, географии, праву, педагогике, медицине, архитектуре, психология, 

социология. Журнал публикует научные статьи отечественных и зарубежных 

авторов о достижениях и перспективах науки, результатах научных исследований 

ученых, проводящих исследования. Электронный журнал издается один раз в 

месяц. 

Каждой статье, опубликованной в журнале, на контрактной основе 

присваивается номер DOI (Crossref). 

Также издательство оказывает услуги по: 

• качественный перевод статей; 

• редактирование статей и адаптация к требованиям журнала; 

• обработка статей; 

• проверка научных работ (статей, учебных пособи, монографий, 

диссертаций и др.) на плагиат статей; 

• оказывает информационное обеспечение публикаций статей в престижных 

зарубежных журналах (Scopus, Web of Sciences и журналах с высоким импакт-

фактором). 

Не упускайте возможность! 

Пожалуйста, свяжитесь с нами: 

Электронный адрес: Alferganus.ltd@gmail.com  

Наш адрес в телеграмм: @Alferganus_ltd 

Телефоны: (97) 100-38-88 

                    (91) 109-05-38 

                    (97) 337-86-00 

